
Annwyl Delyth,

Rwy'n ysgrifennu mewn ymateb i'ch llythyr dyddiedig 14 Tachwedd ynghylch Cyllideb
Ddrafft Llywodraeth Cymru ar gyfer 2024-25.

Mae proffil rhyngwladol Cymru’n parhau i godi. Mae llwyddiant ein cenedl mewn chwaraeon
a diwylliant, a'n hymagwedd arloesol at bolisi, yn golygu bod y galw am ymgysylitiad
rhyngwladol yn uchel ac ar gynnydd. Mae gwerth yr ymgysylitiad rhyngwladol hwn wedi bod
yn glir i'w weld mewn buddsoddiadau megis Vishay Intertechnology a KLA, yn ogystal &
Memoranda Cyd-ddealltwriaeth gyda rhanbarthau megis Baden-Wirttemberg eleni.

Fodd bynnag, fel rydym wedi'i weld yn y flwyddyn ariannol hon, mae'r flwyddyn ariannol
nesaf yn debygol o barhau i fod yn heriol, gan arwain at flaenoriaethu a phenderfyniadau
anodd pellach posibl o'n blaenau. O safbwynt rhyngwladol, mae hyn yn golygu, y flwyddyn
nesaf, y bydd angen i ni gydbwyso'r galw cynyddol wrth barhau i ddarparu gwerth am arian
ar yr un pryd. Bydd yr ymateb hwn yn egluro ein cynlluniau lefel uchel ar gyfer y flwyddyn
ariannol nesaf, a fydd yn cael eu datblygu'n fanylach dros y chwarter nesaf.

Blynyddoedd Ariannol Blaenorol a Phresennol

Alldro terfynol blwyddyn ariannol 2022-23 ar gyfer Cysylltiadau Rhyngwladol oedd £7.689m
yn erbyn ffigur o £8.424m. Ni chafodd y Rhwydwaith Tramor ei ddefnyddio'n llawn yn ystod
2022-23, a arweiniodd at danwariant. Mae'r sefyllfa wedi cael sylw bellach, gyda
phresenoldeb cynyddol yn India a Gogledd America.

Canolfan Cyswllt Cyntaf / First Point of Contact Centre:

Bae Caerdydd « Cardiff Bay 0300 0604400
Caerdydd » Cardiff Gohebiaeth.Mark.Drakeford@llyw.cymru
CF99 1SN Correspondence.Mark.Drakeford@gov.wales

Rydym yn croesawu derbyn gohebiaeth yn Gymraeg. Byddwn yn ateb gohebiaeth a dderbynnir yn Gymraeg yn Gymraeg ac ni fydd
gohebu yn Gymraeg yn arwain at oedi.

We welcome receiving correspondence in Welsh. Any correspondence received in Welsh will be answered in Welsh and corresponding in
Welsh will not lead to a delay in responding.


mailto:Gohebiaeth.Mark.Drakeford@llyw.cymru
mailto:Correspondence.Mark.Drakeford@gov.wales

Fel yr amlinellwyd yn ein llythyr blaenorol, y gyllideb Cysyllitiadau Rhyngwladol ar gyfer
2023-24 oedd £8.383m. Cafodd hyn ei ostwng i £8.272m yn y Gyllideb Atodol Gyntaf.
Roedd y gostyngiad o £0.111m ar gyfer trosglwyddiad o £0.100m o BEL Cysylltiadau
Rhyngwladol i BEL Datblygu Rhyngwladol MEG Cyfiawnder Cymdeithasol, i ymdopi a'r
pwysau chwyddiant ar gyfer Rhaglen Plannu Coed Mbale a throsglwyddiad o £0.011m i
gronfeydd wrth gefn mewn perthynas a phrydlesi IFRS16.

Yn dilyn ymarfer arbedion ariannol yn ystod y flwyddyn, dychwelwyd £260,000 i gyllid
canolog. Ein halldro a ragwelir ar hyn o bryd ar gyfer 2023-24 yw £8.112m.

2024-25

Dyraniadau Llinell Wariant yn y Gyllideb (BEL)

Mae'r tabl isod yn rhoi dadansoddiad o'r dyraniadau ar gyfer Cysylltiadau Rhyngwladol yn'y
Gyllideb Ddrafft ddangosol ar gyfer 2024-25.

lieiEs Gostyngiad Cyllideb
Ddrafft
dros dro yn . Derfynol
Ddangosol d Trosglwyddiadau Dd |
Llinell Wariant yn y 202425 | JStody MEG i MEG angoso
i flwyddyn 2024-25
Gyllideb Rhagfyr
2024-25 Mawrth 2024
2023
£0000edd | £0000edd £0000edd £0000edd
Cysylltiadau Rhyngwladol
Cam
gweithredu: Rhyngwladol 8,383 290 350 7,743
Maes
Rhaglenni Rhyngwladol 8,383 290 350 7,743
Gwariant:

Gofynnwyd i bob adran ar draws Llywodraeth Cymru adolygu eu cyllidebau yng ngoleuni'r
heriau ariannol sy'n ein hwynebu. Yn achos Cysylltiadau Rhyngwladol, gwnaed gostyngiad
i'r gyllideb gyffredinol, a ddarparodd gyllideb ostyngol gychwynnol o £8.383m. Yn ogystal &
hyn, cwblhaodd staff Cysylltiadau Rhyngwladol archwiliad dwfn ychwanegol o ofynion y
gyllideb ar gyfer y fliwyddyn ariannol nesaf a nodwyd arbedion o £0.29m, gan leihau'r
gyllideb i £8.093m. Ar 6l gweithredu'r trosglwyddiad MEG i MEG o £350,000 i Ddatblygu
Rhyngwladol, mae hyn yn gadael cyllideb ddiwygiedig o £7.743m ar gyfer 2024-25.

Fel mewn blynyddoedd ariannol blaenorol, nod y trosglwyddiad MEG i MEG gwerth
£350,000 o Gysylltiadau Rhyngwladol i Ddatblygu Rhyngwladol yw cefnogi cyflwyno
agweddau Cymru ac Affrica ar y Strategaeth Ryngwladol. Mae hyn yn dilyn trosglwyddiadau
tebyg a wnaed yn 2022-23 a 2023-24 y cadarnhawyd wedyn y byddent yn digwydd yn
flynyddol drwy gydol y Strategaeth Ryngwladol.

Datblygu Rhyngwladol

Y Gyllideb Ddrafft Datblygu Rhyngwladol ar gyfer 2024-25 yw £1.050m, i fyny o £1.275m;
mae'r gostyngiad o £225,000 o ganlyniad i'r ymarfer arbedion yn ystod y flwyddyn. Mae'r
£1.050m hwn yn cynnwys £700,000 o'r MEG Cyfiawnder Cymdeithasol o dan gyfrifoldeb y
Gweinidog Cyfiawnder Cymdeithasol, ynghyd a'r trosglwyddiad MEG o Gysylltiadau
Rhyngwladol o £350,000 i gyflawni agweddau ar y Strategaeth Ryngwladol.



Y gyllideb Datblygu Rhyngwladol ar gyfer 2022-23 oedd £1.275m, gyda dim ond £350,000
o’r cyfanswm hwnnw yr oedd y Prif Weinidog yn gyfrifol amdano. Yr alldro olaf am y
flwyddyn oedd £1.386m. Darparwyd taliad DEC o £100,000 tuag at apél llifogydd Pacistan,
gyda'r cyllid hwn yn deillio o danwariant o0 £100,000 yn y gyllideb Cysylltiadau Rhyngwladol.
Roedd gorwariant ychwanegol o £11,000 hefyd o ganlyniad i ddyfarnu grant ychwanegol yn
rownd 2 o gynllun grantiau bach Cymru ac Affrica.

Y gyllideb Datblygu Rhyngwladol ar gyfer 2023-24 oedd £1.375m ac, oherwydd ymarfer
arbedion yn ystod y flwyddyn, gwnaethom ddychwelyd £16,000 a ostyngodd y gyllideb i
£1.359m, sy'n golygu mai'r alldro a ragwelir yw £1.359m.

Gwybodaeth arall

Mae gan Gymru ei Strategaeth Ryngwladol a'i hamcanion ei hun ar gyfer ymgysylltu &'r
Undeb Ewropeaidd. Mae Swyddfa Brwsel Llywodraeth Cymru, a'n rhwydwaith o
swyddfeydd ledled Ewrop yn Ffrainc, yr Almaen ac Iwerddon, yn ganolog i gefnogi ein
gweithgarwch masnach a buddsoddi yn Ewrop a chyflawni ein hymrwymiad i ymgysylltu ag
Ewrop. Mae'r presenoldeb hwn yn golygu y gallwn barhau i weithio gyda'n partneriaid yn
Ewrop ar y gwerthoedd ac uchelgeisiau polisi a rannwn. Bydd yn ein galluogi hefyd i gefnogi
busnesau i fasnachu mor effeithlon & phosibl yn y dyfodol.

Gan fod ymadael a'r UE wedi arwain at rwystrau ychwanegol i fasnach a buddsoddiad ym
marchnad yr UE, mae'n bwysicach nag erioed cael presenoldeb ledled Ewrop i hyrwyddo
Cymru fel cyrchfan buddsoddi ac i gefnogi busnesau i barhau i fasnachu gyda'n partner
masnachu mwyaf. Rhaid i ni weithio'n galetach i barhau’n bresennol ac yn berthnasol i'n
partneriaid Ewropeaidd ar 6l Brexit.

Mae Llywodraeth Cymru wedi rhannu nodau polisi gyda'r UE ar lawer o faterion a heriau
allweddol megis cynaliadwyedd, yr amgylchedd a bioamrywiaeth, hinsawdd, arloesi a
datblygu rhanbarthol, cydraddoldeb a materion cymdeithasol, ymysg eraill. Mae ymadawiad
y DU a&'r UE wedi gwneud ymgysylltu'n uniongyrchol & sefydliadau'r UE ar y pynciau hyn yn
fwy o her gan nad oes gennym yr un mynediad at fframweithiau sefydliadol yr UE mwyach i
gasglu gwybodaeth a dylanwadu ar bolisi't UE. Mae telerau'r cytundeb Masnach a
Chydweithredu rhwng yr UE a'r DU yn golygu ei bod yn bwysig deall cyfeiriad polisit UE yn
y dyfodol a fydd & goblygiadau parhaus i Gymru.

Drwy waith Swyddfa Brwsel Llywodraeth Cymru, ein Cynrychiolydd Ewropeaidd a'n
cysylltiadau blaenoriaeth & chenhedloedd a rhanbarthau Ewrop, rydym yn ailsefydlu ac yn
atgyfnerthu ein cysylltiadau a sefydliadau'r UE a phartneriaid mewn ffordd sy'n adlewyrchu'r
trefniadau newydd ar 61 Brexit. Mae Llywodraeth Cymru’n parhau i weithio gydag
amrywiaeth eang o rwydweithiau Ewropeaidd sy'n cwmpasu amrywiaeth eang o feysydd.
Mae'r rhwydweithiau hyn yn codi proffil Cymru yn Ewrop, yn darparu dadansoddiad manwl o
gynigion polisi'r UE ac yn cefnogi adeiladu consortia ar gyfer cydweithredu rhyngranbarthol.
Nid yw'r gweithgarwch a wneir gan bob un o'n swyddfeydd rhyngwladol, gan gynnwys y rhai
yn Ewrop, wedi'i nodi'n rhagnodol yn nyraniad y gyllideb ddrafft ac mae'n ymateb yn hyblyg i
heriau a blaenoriaethau byd-eang.

Mae Llywodraeth Cymru wedi cyflawni ei hymrwymiad yn y Rhaglen Lywodraethu i gadw
swyddfa Brwsel. Trafodwyd prydles newydd a mwy ffafriol dros gyfnod o naw mlynedd, gan
sicrhau Ty Cymru fel canolbwynt hanfodol ar gyfer ymgysylitiad Llywodraeth Cymru, y
Senedd a Phrifysgolion Cymru a sefydliadau'r UE.



Mae'r camau i sefydlu academi heddwch yn un o ymrwymiadau pwysig eraill y Rhaglen
Lywodraethu. Dyfarnwyd cyllid i Academi Heddwch, sy'n dod i gyfanswm o £140,918 yn y
flwyddyn ariannol bresennol. Cynhaliodd yr Academi ei darlith heddwch gyntaf yn
Eisteddfod Ryngwladol Llangollen eleni, gan ddyfarnu tystysgrifau i ysgolion am eu gwaith
ar heddwch. Mae'r Academi wedi cwblhau rhywfaint o ymchwil sylfaenol ar ‘Cymru fel
Cened| Heddwch' a fydd yn cynorthwyo i ddatblygu rhwydwaith ymchwil heddwch Cymru.

Yn anffodus, mae gwrthdaro byd-eang yn parhau i fod yn nodwedd arwyddocaol o'r agenda
ryngwladol. Er nad yw hyn yn effeithio’n uniongyrchol ar y gyllideb Cysylltiadau
Rhyngwladol, mae ymateb i sefylifaoedd, megis y rhyfel digymell yn Wcrain, yn parhau i fod
yn rhan bwysig o waith Llywodraeth Cymru. Mae Llywodraeth y DU wedi arwain ar ymateb y
DU i'r digwyddiadau hyn, ac rydym yn gweithio’'n agos gyda'r FCDO i gael yr wybodaeth
ddiweddaraf am ddatblygiadau.

Yng Nghymru, mae Llywodraeth Cymru wedi gallu rhoi cymorth i'r rhai sydd wedi'u
heffeithio drwy'r cynllun Cartrefi i Wcrain a gweithio gyda Phwyllgor Argyfyngau Brys
Cymru. Mae cymorth Cymru i Wcrdin yn cael ei drafod fel mater o drefn mewn
ymagysylltiadau diplomyddol a, thrwy ein cyllid i Academi Heddwch, mae ysgolion ac eraill
wedi cael eu cyfeirio at adnoddau sy'n esbonio'r gwrthdaro a'r ffyrdd y gall dinasyddion
helpu.

Mevysydd penodol

Strategaeth Ryngwladol

O fewn y gyllideb Ymgysylitiad Rhyngwladol hon o £3.059m, mae £150,000 wedi'i ddyrannu
i'r Cynllun Gweithredu Perthnasoedd a Rhwydweithiau Rhanbarthol sy'n cael Blaenoriaeth,
£1.3m i'r Cynllun Gweithredu ar Gymell Tawel a Diplomyddiaeth Gyhoeddus a £190,000 i'r
Cynllun Gweithredu Ymgysylltu & Chymry ar Wasgar. Caiff gweddill y gyllideb, sef £1.419m,
ei ddefnyddio i ariannu gweithgarwch trawsbynciol sy'n cefnogi ein hamcanion Cysylltiadau
Rhyngwladol cyffredinol a'r Strategaeth Ryngwladol yn hytrach na chael ei ddyrannu'n
uniongyrchol i Gynllun Gweithredu penodol.

Mae Cysylltiadau Rhyngwladol yn gweithio’n agos gyda'n partneriaid strategol, gan
gynnwys sefydliadau celfyddydol a chwaraeon, Swyddfa Comisiynydd Cenedlaethau'r
Dyfodol, ein Cymry ar wasgar byd-eang a'n rhanbarthau a'n gwledydd & blaenoriaeth, i
gefnogi'r gwaith o gyflawni ein Strategaeth Ryngwladol.

Rydym yn disgwyl i'n partneriaid strategol gyflwyno eu cynlluniau ymgysylltu a chyflawni yn
chwarter cyntaf 2024 a byddwn yn ystyried eu ceisiadau am adnoddau yn unol & hynny.
Byddwn yn parhau hefyd i weithio gyda phartneriaid strategol nad ydym yn eu hariannu'n
uniongyrchol ond sy’n cyfrannu at gyflawni'r Strategaeth.

Bu ymgysylltiad sylweddol & rhanbarthau & blaenoriaeth yn y flwyddyn ariannol hon. Yn
ystod y cyfnod hwn, mae'r tim Cysylltiadau Rhyngwladol wedi trafod memorandwm cyd-
ddealltwriaeth newydd gyda Fflandrys, datganiad ar y cyd & Baden-Wiurttemberg a
Chytundeb Cyfeillgarwch Rhyngwladol gyda dinas Birmingham, Alabama.

Mae Cymru wedi cynnal sawl Rhanbarth & Blaenoriaeth yng Nghymru yn y flwyddyn
ariannol hon, gan gynnwys dirprwyaeth o'n rhanbarthau & blaenoriaeth yn Wythnos
Dechnoleg Cymru. Roedd y ddirprwyaeth yn cynnwys cynrychiolwyr o Silesia, Catalonia,
Gwlad y Basg, Fflandrys, Ontario, Baden-Wirttemberg a Québec.



Rhaglen Cymru ac Affrica

Mae cyllideb Cymru ac Affrica 2023-24 yn £1.359m — gyda'r trosglwyddiad MEG i MEG o
£350,000 a £100,000 ychwanegol i dalu am bwysau chwyddiant ar gyfer prosiect Plannu
Coed Mbale. Dim ond ar gyfer blwyddyn ariannol 2023-24 y mae'r trosglwyddiad
ychwanegol hwn. Dychwelwyd £16,000 o'r gyllideb ar gyfer y flwyddyn ariannol hon yn yr
ymarfer arbedion cost.

Mae rhaglen Cymru ac Affrica yn rhan o bortffolio'r Gweinidog Cyfiawnder Cymdeithasol,
gyda £350,000 (drwy drosglwyddiadau) o'r BEL Cysylltiadau Rhyngwladol yn cyfrannu at
gyflawni'r Strategaeth Ryngwladol.

Mae'r £450,000 o gyllid Cysylltiadau Rhyngwladol yn cyfrannu at grant o £550,000 i raglen
Maint Cymru, yn bennaf er mwyn darparu Rhaglen Plannu Coed Mbale, gyda rhywfaint o
gyllid wedi'i ddyrannu i brosiect Coedwig Gymunedol Bore yn Kenya.

2024-25

Ar hyn o bryd, rhagwelir mai £1.050m fydd cyllideb Cymru ac Affrica ar gyfer 2024-25 —

gyda'r trosglwyddiad MEG i MEG o £350,000. Mae'r swm is yn dilyn yr ymarfer arbedion
ariannol canolog lle dychwelwyd £225,000 yn ganolog.

Swyddfeydd tramor

Y gyllideb ar gyfer Swyddfeydd Rhyngwladol yw £5,434,400. Mae'n cael ei rannu rhwng
cyllideb flynyddol o £4,684,400 ar gyfer costau rhedeg swyddfeydd tramor a chyllideb
flynyddol o £750,000 ar gyfer gweithgareddau cyfunol. Mae’r gyllideb costau rhedeg
swyddfeydd tramor yn cynnwys rhent swyddfeydd, taliadau platfform FCDO, cyflogau staff
ac argostau. Mae'r gyllideb gweithgareddau’n cefnogi gweithgarwch rhwydwaith-cyfan ar
gyfer y swyddfeydd tramor. Nid ydym yn pennu cyllidebau costau rhedeg rhaglenni ar gyfer
pob swyddfa gan fod y rhain yn cael eu rheoli'n ganolog. Mae'r swyddfeydd tramor yn gallu
gwneud cais i'r gyllideb Ymgysylltu Rhyngwladol hefyd i gyflawni yn erbyn y cynlluniau
gweithredu a gweithgarwch trawsbynciol.

Mae'r Swyddfeydd Rhyngwladol yn cyflawni yn erbyn nodau penodol y Strategaeth
Ryngwladol a'r Cynlluniau Gweithredu cysylltiedig, yn ogystal & chylch gwaith cyhoeddedig
y swyddfeydd unigol, gyda ffocws ar gymell tawel.

O ran ein hymgysylltiad & digwyddiadau mawr/rhyngwladol, cychwynnodd rhaglen o
ddiplomyddiaeth chwaraeon ym mis Awst 2022, gyda'r nod o geisio manteisio ar gyfleoedd
ar 6l i Gymru gyrraedd sawl pencampwriaeth o bwys mewn campau amrywiol gan gynnwys
hoci, pél-rwyd, rygbi a phél-droed. Yn ystod 2023 drwyddi draw, gwnaethom geisio elwa i'r
eithaf ar gyfleoedd chwaraeon gan ddechrau gyda Chwpan Hoci'r Byd yn India ym mis
lonawr hyd at Gwpan Rygbi'r Byd yn Ffrainc yn yr hydref.

Gwnaeth gwerthusiad annibynnol o ddull Tim Cymru Llywodraeth Cymru adrodd yn
gadarnhaol am bartneriaethau newydd, rhwydweithiau cryfach a chysylltiadau rhyngwladol
economaidd, addysgol a diwylliannol gwell o ganlyniad i'n gwaith. Daeth i'r amlwg hefyd fod
y gweithgareddau hyn wedi cyrraedd cynulleidfa eang, gartref ac yn rhyngwladol. Byddwn
yn defnyddio'r dysgu hwn mewn gweithgareddau ac wrth gynllunio digwyddiadau yn y
dyfodol. Mae'n bwysig nodi bod llawer o'r gwaith sy'n defnyddio chwaraeon fel offeryn ar



gyfer cymell tawel wedi'i wneud gan dimau ledled Llywodraeth Cymru, nid Cysylltiadau
Rhyngwladol yn unig.

Mae cynlluniau ar gyfer ymgysylltu mewn digwyddiadau rhyngwladol yn 2024-25 yn parhau.
Rydym yn rhagweld y bydd rhai o'r digwyddiadau hyn yn gysylltiedig &'n biwyddyn Cymru yn
India a Dydd Gwyl Dewi.

